
Annwyl Gynghorydd Dole 
 
Grŵp Cynghorwyr Craffu ERW – 1 Mawrth 2021 
 
Hoffai'r Grŵp Cynghorwyr Craffu ddiolch i Gareth Morgans, Ian Altman a Greg Morgan 
am fod yn bresennol yn ein cyfarfod, am gyflwyno'r wybodaeth y gofynnom amdani, ac 
am ateb ein cwestiynau.  Ysgrifennaf atoch i fyfyrio ar safbwyntiau'r cyfarfod hwnnw.  
 
Diolchwn i chi am eich llythyr, dyddiedig 15 Chwefror, yn ymateb i'r materion a godwyd 
yn ein cyfarfod ar 26 Tachwedd.  Roeddem yn teimlo ar yr achlysur hwn nad oedd eich 
llythyr yn ateb ein cwestiynau yn llawn am ein bod yn chwilio am ychydig mwy o 
eglurder ynghylch nifer o faterion.  Rydym yn cydnabod ei bod yn gyfnod anodd a bod 
ERW ar groesffordd, ond mae angen i ni ddeall y modd y bydd y model newydd yn 
gweithio i'r rheiny a fydd yn bartneriaid a'r rhai na fyddant yn bartneriaid.  A fyddech 
cystal felly â mynd i'r afael â'r pwyntiau canlynol yn eich ateb? 
 
1. Sut y bydd y model newydd yn sicrhau gwerth am arian i'r rheiny a fydd yn aelodau 

o'r bartneriaeth ac i'r rhai a fyddai'n comisiynu gwaith ganddi?  
 
2. Sut y bydd yn ychwanegu gwerth i'r cynghorau hynny sy'n ymuno?  Mae gennym 

bryderon o hyd ynghylch y cysyniad o Awdurdodau Lleol (ALl) yn comisiynu 
gweithgareddau.  Gofynnwyd pam y dylai ALlau fod yn rhan o gonsortiwm pan allant 
'brynu' unrhyw wasanaethau y mae arnynt eu hangen a pheidio â gorfod ymrwymo 
i gostau rhedeg corff rhanbarthol a thalu amdanynt.  

 
3. Mae angen eglurder ynghylch ariannu'r model newydd.  Sut y bydd yr agwedd 

gomisiynu yn gweithio'n ariannol yn y model newydd?  Hefyd beth fydd y baich 
ariannol tebygol ar yr ALlau hynny sy'n ymuno o gymharu â'r rhai sy'n dewis 
comisiynu gwasanaethau? 

 
4. Nid oeddem yn glir o hyd i le y bydd cydweithredu rhanbarthol yn mynd oddi yma, 

yn enwedig sut y mae'r sylfaen dystiolaeth wedi cael ei dehongli, gan fod pob ALl 
yn y rhanbarth wedi dod i gasgliad gwahanol ynghylch sut y bydd yn symud ymlaen, 

a hynny'n seiliedig ar yr un dystiolaeth honno.  A allwn weld y crynodeb o'r hyn y 
mae awdurdodau lleol am ei gael o'r model newydd, a hynny o ran y rhai a fyddai 
yn y bartneriaeth arfaethedig a'r rhai sy'n dymuno comisiynu gwasanaethau? 
Byddai hefyd yn ddefnyddiol gweld y meysydd sy'n achosi problemau? 

 
Roeddem am bwysleisio'r angen i'r model newydd ddechrau â sylfaen sefydlog a 
chadarn, ond rydym yn teimlo er mwyn i hyn ddigwydd bod angen meithrin hyder ledled 
ALlau ac ysgolion, a hefyd sicrhau bod nifer da yn ymuno ar yr un pryd.  
 
Hoffem longyfarch staff ERW ar eu cyflawniadau wrth weithio trwy gydol y cyfnod 
anodd hwn, nid yn unig yn gweithio trwy'r pandemig ond trwy ansicrwydd y newidiadau 
i fodel ERW.  Gwnaed argraff fawr arnom gan y gwaith o ran dysgu o bell a dysgu 
cyfunol, a bydd ysgolion ledled y rhanbarth wedi elwa ohono yn aruthrol. 
 
Edrychwn ymlaen at gael eich ymateb. 
 
Yr eiddoch yn gywir, 
 
Y Cynghorydd Lyndon Jones 
Cadeirydd Grŵp Cynghorwyr Craffu ERW a Phanel Perfformiad Craffu Addysg 
Abertawe 
Cllr.lyndon.jones@swansea.gov.uk  

